
Sejajar dengan matlamat pembelajaran Bahasa Ibunda ‘Pelajar Aktif, Pengguna Cekap’, 
salah satu saranan adalah untuk menyediakan persekitaran yang kondusif bagi pembelajaran 
dan penggunaan bahasa Ibunda. Banyak juga yang masih boleh dilakukan untuk menambah 
kepelbagaian bahan bacaan dan mencari cara-cara yang kreatif untuk memupuk tabiat 
membaca dalam kalangan murid. Oleh itu, Jawatankuasa Pembelajaran dan Penggalakan 
Penggunaan Bahasa Melayu telah mengambil inisiatif untuk menggalakkan guru-guru 
membina bahan bacaan yang sesuai dalam konteks budaya hidup di Singapura.

Projek yang julung-julung kali diusahakan ini bertujuan untuk memupuk minat dan tabiat 
suka membaca bahan bacaan Bahasa Melayu dalam kalangan murid sekolah rendah. Kedua, 
usaha ini memperbanyak bahan bacaan yang berlatarbelakangkan Singapura supaya murid 
dapat didedahkan dengan pendidikan sejarah dan budaya masyarakat di Singapura.

Kepada guru-guru yang telah menyumbang dalam penulisan buku cerita ini, saya 
mengucapkan syabas dan ribuan terima kasih atas kerjasama ini. Saya berharap agar usaha 
anda akan berterusan demi menghasilkan karya-karya yang dapat menyokong pembangunan 
murid yang cekap dan yakin dalam menggunakan bahasa ibundanya, serta bangga akan 
bahasa dan budayanya.

Encik Hawazi Daipi
Setiausaha Parlimen Kanan
Kementerian Pendidikan dan Kementerian Tenaga Manusia
Pengerusi, Jawatankuasa Pembelajaran dan Penggalakan 
Penggunaan Bahasa Melayu (MLLPC)

SEKAPUR SIRIH

Malam itu Nabilah gelisah. Dia sukar 
memejamkan mata, mungkin kerana terlalu 
ingin sangat ke taman bunga hari esoknya.

Nabil juga tidak dapat tidur. Golek ke kiri, 
golek ke kanan. Dia tidak berasa aman.  

Nabilah, bangunlah.

Tiba-tiba, dia terdengar suara sayup-sayup. 
Siapakah itu?

Sambil menggosok mata kiri dan mata kanan, 
Nabilah cuba melihat siapa yang memanggilnya.

Siapakah awak?

Saya Ayu. Saya rama-rama. Saya tinggal di 
taman bunga. Esok awak hendak ke sana?

Sang Rama-rama pandai berkata-kata. 

Marilah berkenalan dengan 
rakan-rakan saya. 

Girang hati tidak terhingga dapat terbang di 
ruang angkasa. 
Melayang ke kiri, melayang ke kanan. 
Pengalaman ini tidak dapat mereka lupakan.

Ketika sampai ke tempat yang dituju, Ayu 
disambut rakan-rakannya di situ.

Bertompok hitam, berwarna merah. 
Berbadan kecil dan juga bersayap. 
Jika tidak terbang, boleh merayap.

Nama saya Kumbang 
Kura-kura.

Saya Siput. 
Lambat berjalan, terkemut-kemut. 

Cengkerang saya agak rumit, 
seperti bentuk sebuah piramid.

Belalang Kunyit nama saya. 
Terbang tinggi ke alam raya.

Badan panjang, berwarna kuning. 
Cubalah tangkap, pasti pening! 

Awas, jangan dekat! Lebah boleh menyengat!

Saya pula Lebah Madu. 
Rajin bekerja, tak pernah jemu. 

Sibur-sibur nama diberi. 
Sayap dikibar pasti berbunyi.

Badan memanjang seperti lidi. 
Ketika terbang seperti menari.

Apabila sedar, badan saya 
bertukar rupa menjadi rama-
rama. Saya boleh terbang ke 
mana-mana.

Saya pula Ulat Bulu. 
Kaki bergerak satu persatu.   
Setiap waktu makan daun, 
kemudian tidur di dalam kokun.

Sebelum Nabil dan Nabilah sempat bersuara, 
Sang Rama-rama pun menghilangkan dirinya. 

Nabilah menggosok-gosok matanya kerana 
sudahpun tiba di rumah. 

Ayu, tunggu Nabilah 
datang, ya?

Nabilah amat gembira. Dia ingin berjumpa 
Sang Rama-rama. 

